
Problemi 1 

Të dhënat e mëposhtme të buxheteve fleksibile janë në dispozicion për kompaninë Buksi për 

tremujorët 1 dhe 2 të vitit aktual: 

 Tremujori 1 Tremujori 2 

 Njësitë Njësitë 

Shitjet  13,000 16,000 
Prodhimi 14,000 15,000 

Shpenzimet e buxhetuara € € 

Materiale direkte 91,000 97,500 
Puna direkte 53,700 56,500 
Shpenzimet e përgjithshme të prodhimit (ShPP) 42,800 44,700 
Shpenzimet e administratës 12,800 12,800 
Shpenzimet e shitjes dhe shpërndarjes 16,550 18,800 

Kosto totale e buxhetuar 216,850 230,300 

Pavarësisht rritjes së parashikuar të aktivitetit, strukturat e kostos në tremujorët 1 dhe 2 pritet 

të vazhdojnë gjatë tremujorit të tretë dhe të katërt si më poshtë: 

- Elementet e kostos variabile (të prodhimtarisë dhe jo të prodhimtarisë) ndryshojnë në 

mënyrë lineare në proporcion të drejtë me ndryshimet e vëllimit. Megjithatë, nëse 

prodhimtaria rritet mbi 15,000 njësi, kostoja variabile për njësi për punën direkte rritet për 

50%, kjo për shkak të nevojës për punë jashtë orarit dhe shuma shtesë paguhet vetëm për 

prodhimin mbi 15,000 njësi. 

- Elementet e kostos fikse nuk ndikohen nga ndryshimet në nivelet e aktivitetit. 

- Elementet variabile të shpenzimeve të prodhimtarisë (materialet direkte, puna direkte, 

ShPP fikse dhe  ShPP variabile lidhen drejtpërdrejt me vëllimin e prodhimit. 

- Elementet variabile të shpenzimeve jo të prodhimtarisë (shpenzimet e shitjes dhe të 

shpërndarjes) lidhet drejtpërdrejt me vëllimin e shitjeve. 

Niveli i planifikuar i aktiviteteve për tremujorin 3 dhe 4 është si vijon:   

 Tremujori 3 Tremujori 4 

 Njësitë Njësitë 

Shitjet  14,500 18,000 
Prodhimi 16,500 17,500 

Kërkohet: 

a. Të bëhet klasifikimi i kostove në fikse dhe variabile,   11 pikë 

b. Të përgatiten buxhetet fleksibile të shpenzimeve për tremujorët 3 dhe 4. 9 pikë 

 

 

 

 

 

 

 



 Zgjidhja 

a. Klasifikimi i kostove   

 Tremujori 1 Tremujori 2  

Njësitë e prodhuara 14,000 15,000 Kosto ... 
Materiale direkte €91,000 ÷ 14,000 = 6.50 €97,500 ÷ 15,000 = 6.50 ... variabile 
Puna direkte €53,700 ÷ 14,000 = 3.84 €56,500 ÷ 15,000 = 3.77 ... e përzier 
ShPP €42,800 ÷ 14,000 = 3.06 €44,700 ÷ 15,000 = 2.98 ... e përzier 
Shpenzimet e administratës 12,800 12,800 ... fikse 
Shpenzimet e shitjes dhe shpërndarjes €16,550 ÷ 14,000 = 1.18 €18,800 ÷ 15,000 = 1.25 ... e përzier 

 5 × 1 = 5 pikë 

Nga llogaritjet më sipër vërehet se kostot e punës direkte, ShPP-të dhe shpenzimet e shitjes dhe 

shpërndarjes janë kostos të përziera (gjysmë-variabile) andaj duhet ndarë në komponentët e tyre 

variabile dhe fikse me përdorimin e metodës ‘e lartë – e ultë’.  

 Puna direkte  

 Kostot totale Aktiviteti  
Niveli i lartë €56,500 15,000 njësi 
Niveli i ultë €53,700 14,000 njësi 
 €2,800 1,000 njësi 

  Kosto variabile për njësi = €2,800 ÷ 1,000 njësi 

  = €2.80 për njësi 1 pikë 

 Kosto totale = Kosto fikse + (kosto variabile për njësi × numri i njësive) 

prej nga rrjedh se: 

 Kosto fikse = Kostot totale - (kosto variabile për njësi × numri i njësive) 

  = €56,500 – (€2.80 × 15,000 njësi) 

  = 56,500 - €42,000 

  = €14,500 1 pikë 

ShPP-të  

 Kostot totale Aktiviteti  
Niveli i lartë €44,700 15,000 njësi 
Niveli i ultë €42,800 14,000 njësi 
 €1,900 1,000 njësi 

  Kosto variabile për njësi = €1,900 ÷ 1,000 njësi 

  = €1.90 për njësi 1 pikë 

 Kosto fikse = Kostot totale - (kosto variabile për njësi × numri i njësive) 

  = €44,700 – (€1.90 × 15,000 njësi) 

  = 44,700 - €28,500 

  = €16,200 1 pikë 

Shpenzimet e shitjes dhe shpërndarjes  

 Kostot totale Aktiviteti  
Niveli i lartë €18,800 16,000 njësi 
Niveli i ultë €16,550 13,000 njësi 
 €2,250 3,000 njësi 

  Kosto variabile për njësi = €2,250 ÷ 3,000 njësi 

  = €0.75 për njësi 1 pikë 



 Kosto fikse = Kostot totale - (kosto variabile për njësi × numri i njësive) 

  = €18,800 – (€0.75 × 16,000 njësi) 

  = €18,800 - €12,000 

  = €6,800 1 pikë 

b. Përgatitja e buxheteve fleksibile të shpenzimeve 

 Tremujori 3 Tremujori 4 

Shpenzimet ... njësi € € € njësi € € € 

... totale të MD 16,500 6.50  107,250 17,500 6.50  113,750 

... e PD         

 fikse   14,500    14,500  

 variabile - 15,000 njësi 15,000 2.80 42,000  15,000 2.80 42,000  

 variabile mbi 15,000 njësi 1,500 4.20 6,300  2,500 4.20 10,500  

... totale të PD    62,800    67,000 

... ShPP         

 fikse   16,200    16,200  

 variabile 16,500 1.90 31,350  17,500 1.90 33,250  

ShPP totale    47,550    49,450 

... totale të administratës     12,800    12,800 

... e shitjes & shpërndarjes         

 fikse   6,800    6,800  

 variabile 14,500 0.75 10,875  18,000 0.75 13,500  

... totale të shitjes    17,675    20,300 

Shpenzimet totale të buxhetuara    248,075    263,300 

 9 pikë 

 

 

 

 

 

 

 

 

 

 

 

 

 

 

 

 

 

 

 

 

 

 



Problemi 2 

a. Një nga kompetencat për të përmbushur objektivin e 6 të performancës është aftësia për të 

mbrojtur softuerin dhe të dhënat nga rreziqet e sigurisë të tilla si vjedhja, viruset ose qasjet 

e paautorizuara. Meqenëse prej të dhënave të tilla formohen raportet për menaxhmentin 

dhe janë çelës për kontrollin dhe mbikëqyrjen e performancës, është e domosdoshme që të 

merren në konsideratë sistemet e kontrolleve për gjenerimin dhe shpërndarjen e të 

dhënave të brendshme dhe procedurat që mund të jenë të nevojshme për të garantuar 

sigurinë e të dhënave me besueshmëri të lartë.  

Gjenerimi i të dhënave të brendshme mund të bëhet përmes raporteve të rregullta dhe 

raporteve ad-hoc. Në të dyja rastet, gjenerimi i këtyre raporteve mund të shkakton kosto të 

cilat mund të jenë mjaft të larta, kështu që duhet kontrolluar kostot për gjenerimin e këtyre 

raporteve.  

Në anën tjetër, për raportet e gjeneruara është e nevojshme të zhvillohen kontrollet mbi 

shpërndarjen e tyre andaj, duhet mirëmbajtur infrastrukturën që mbështetë shpërndarjen 

e raporteve duke zhvilluar doracakun e procedurave të cilat përcaktojnë kontrollin e 

shpërndarjes së të dhënave të brendshme. Kontrolli mbi shpërndarjen e të dhënave dhe 

raporteve të brendshme kanë shtrirje të gjerë dhe përfshijnë të gjitha nivelet e hierarkisë të 

strukturës organizative të kompanisë dhe të gjitha llojet e raporteve për menaxhmentin.   

Kërkohet 

i. Listoni minimum nga tri aspekte për kontrollet kryesore që kërkohen në gjenerimin e 

raporteve (të rregullta dhe ad-hoc) të brendshme. 2 × 3 pikë 

ii. Listoni minimum katër elemente që duhet të përmbajë doracaku i procedurave mbi 

kontrollet e shpërndarjes së të dhënave të brendshme 4 pikë 

 

b. Kompania Lonnka ka dy divizione, Divizionin ‘Pati’ dhe Divizionin ‘Toli’. Divizioni ‘Pati’ 

aktualisht ka kapitalin e angazhuar në vlerë prej €650,000 dhe gjeneron një fitim vjetor pas 

zhvlerësimit prej €79,950, ndërsa Divizioni ‘Toli’ ka kapitalin e angazhuar në vlerë prej 

€470,000 dhe gjeneron një fitim vjetor pas zhvlerësimit prej €59,220. Secili nga menaxherët 

e të divizioneve po shqyrtojnë investimet në divizionet e tyre në pasuri të cilat do të kanë 

jetë të përdorimit prej 10 viteve, pa vlerë të mbetur në fund të jetës së përdorimit. Vlera e 

investimit në divizionin ‘Pati’ planifikohet të jetë €140,000 dhe do të gjenerojë një fitim të 

vazhdueshëm vjetor pas zhvlerësimit prej €15,640, ndërsa vlera e investimit në divizionin 

‘Toli’ planifikohet të jetë €220,000 dhe do të gjenerojë një fitim të vazhdueshëm vjetor pas 

zhvlerësimit prej €27,720. Kostoja e kapitalit është 11%. 

Kërkohet: 

i. të llogaritet kthimi në investime në të dyja divizionet, para dhe pas investimit të ri.4 pikë 

ii. të llogaritet e ardhura e mbetur në të dyja divizionet, para dhe pas investimit të ri 4 pikë 

iii. çfarë vendimmarrje duhet të bëjnë menaxherët e divizioneve ‘Pati’ dhe ‘Toli’ nëse 

bazohen në rezultatet e këtyre tregueseve të matjes së performancës. 2 pikë  

 



Zgjidhja 

a.i Kontrollet mbi gjenerimin e të dhënave të brendshme në raportet e rregullta 

- Kryerja e analizës kosto/përfitim. Sa e lehtë është të bëhet përgatitja e raportit në krahasim 

me dobishmërinë e vendimeve që mund të merren si rezultat i prodhimit të tij. Kostoja e 

përgatitjes së raportit pjesërisht do të përcaktohet se kush është duke e përgatitur atë dhe se 

ajo kosto mund të zvogëlohet nëse përgatitja e tij do të mund të delegohet nga drejtori te një 

anëtar më i ri i stafit. 

- Kryerja e procesit testues të përgatitjes dhe përpilimi i raportit prototip. Përdoruesit duhet të 

pyeten për të konfirmuar se a do të plotësohen kërkesat e tyre. 

- Përdorimi i formatit të qëndrueshëm dhe përkufizime të qëndrueshme për të siguruar se 

raportimi është i saktë dhe mundësia e keqinterpretimit është minimizuar, andaj duhet të 

zhvillohen praktika të brendshme të standardizuara që do të sigurojnë që të mos humbet koha 

nga hartuesit e raporteve duke dizajnuar modele alternative të raporteve. 

- Krijuesi i raportit duhet të identifikohet qartë në mënyrë që aplikacionet e përdoruesve të 

mund të trajtohen me shpejt. 

- Raporti duhet t’i përcaktoj qartë kufijtë e veprimit që përdoruesit të mund të nxjerrin 

përfundime nga të dhënat e raportit. Kjo do të sigurojë që sistemi i përgjegjësive të organizatës 

është ruajtur. 

- Dobia e raportit duhet të vlerësohet në mënyrë periodike për të siguruar që prodhimi i tij është 

i nevojshëm, etj. maksimum 3 × 1 pikë 

Kontrollet mbi gjenerimin e të dhënave të brendshme në raportet ad-hoc 

- Kryerja e analizës kosto/përfitim si tek raportet e rregullta. 

- Të sigurohet që të dhënat e kërkuara nuk ekzistojnë tashmë në një tjetër format. 

- Të njoftohet hartuesi i raportit që të jepen vetëm të dhënat e rëndësishme. 

- Të sigurohet se krijuesi i raportit të identifikohet në mënyrë të qartë. 

- Të sigurohet që hartuesit e raportit të kenë qasje në të dhënat më të përditësuara, etj. 

 maksimum 3 × 1 pikë 

a.ii Elementet e doracakut të procedurave mbi kontrollin e shpërndarjes të dhënave të brendshme: 

- Tregon se cilët raporte standarde duhet të lëshohen dhe kur (p.sh. raporti i kontrollit buxhetor 

për departamentin X në baza mujore) 

- Përcakton formatin e raporteve standarde 

- Qartëson se kush duhet të marrë raporte të veçanta standarde 

- Tregon nëse raportet duhet të asgjësohen (nëse janë konfidenciale) ose vetëm të hidhen 

- Qartëson se cilat informata duhet të konsiderohet si shumë konfidenciale, etj. 

 maksimum 4 × 1 pikë 

 

 

 

 

 



b.i. Llogaritja e kthimit në investime (ROI) 

 Divizioni ‘Pati’ Divizioni ‘Toli’ 

 Para investimit Pas investimit Para investimit Pas investimit 

Fitimi në divizion €79,950 €95,590 €59,220 €86,940 

Investimi në divizion €650,000 €790,000 €470,000 €690,000 

ROI e divizionit 12.30% 12.10% 12.60% 12.60% 

  4 × 1 = 4 pikë   

b.ii. Llogaritja e të ardhurës së mbetur (RI) 

 Divizioni ‘Pati’ 

 Para investimit Pas investimit 

Fitimi në divizion €79,950 €95,590 

- kostot e parallogaritura    

 Para investimeve €650,000 × 11% €71,500  

 Pas investimeve €790,000 × 11%              . €86,900 

E ardhura e mbetur (RI) e divizionit €8,450 €8,690 2 pikë 

 

 Divizioni ‘Toli’ 

 Para investimit Pas investimit 

Fitimi në divizion €59,220 €86,940 

- kostot e parallogaritura    

 Para investimeve €470,000 × 11% €51,700  

 Pas investimeve €690,000 × 11%              . €75,900 

E ardhura e mbetur (RI) e divizionit €7,520 €11,040 2 pikë 

 

Meqenëse ROI-ja e divizionit ka prirje të bjerë në fazat e hershme të një investimi të ri, menaxherët 

mund që të dekurajon për të investuar në pasuri të reja sidomos kur performanca e tyre dhe përfitimet 

e bonuseve matet vetëm me raportin e kthimit në investime (ROI). Në situatën konkrete ROI e divizionit 

‘Pati’ do të bjerë në afat të shkurtë, nga 12.3% në 12.1% andaj ka shumë gjasa të mos pranohet 

investimi, ndërsa ROI e divizionit ‘Toli’ mbetet në nivel të njëjtë (12.6% si para ashtu edhe pas 

investimit të ri) andaj ka gjasa që investimi të pranohet.  

E ardhura e mbetur do të rritet në qoftë se një investim i ri që është ndërmarrë do të gjenerojë fitimin 

i cili i tejkalon kostot e parallogaritura në vlerën e pasurive të cilat janë blerë. E ardhura e mbetur do 

të rritet edhe në qoftë se investimi vetëm për pak i tejkalon kostot e parallogaritura, dhe kjo do të 

thotë se investimet ‘profitabile të margjinalizuara’ ka mundësi që do të ndërmerren nga menaxherët 

e qendrave të investimeve. E ardhura e mbetur në të dyja divizionet është ‘pozitive’ që nënkupton se 

investimet mund të pranohen nga menaxherët e divizioneve ‘Pati’ dhe ‘Toli’.  1 + 1 = 2 pikë     

  

 

 

 

 

 

 



Problemi 3  

Tabela e mëposhtme tregon të dhënat e Kompanisë ABC për tremujorin e kaluar të dy 

produkteve të saja:  
 Produkti A Produkti B 

Njësitë e prodhuara dhe të shitura 15,000 24,000 

Çmimi i shitjes për njësi €5.20 €2.90 

Kosto e punës direkte për njësi €1.50 €0.80 

Kostot e materialeve direkte për njësi €1.30 €0.75 

ShPP (për të dy produktet) €20,850 

Kompania ABC përdor sistemin e kontabilitetit tradicional të kostos dhe bënë alokimin e 

ShPP-së bazuar në kostot e punës direkte. 

Kontabilisti menaxherial i Kompanisë ka rekomanduar kalimin në qasjen e kostos së bazuar 

në aktivitete, duke pohuar se kostoja e alokuar sipas kostos së bazuar në aktivitete është më e 

drejtë dhe ofron informacion më të mirë për vendimmarrje. Për këtë qëllim janë mbledhur të 

dhënat e mëposhtme: 

Veprimtaritë (aktivitetet) 

Faktori nxitës i kostos 

(numri i…) 

Produkti % e totalit 

të ShPP-së A B 

Blerjet e lëndëve të para ... porosive të blerjeve 25 20 12% 

Organizimet e makinerisë ... organizimeve 80 60 28% 

Paketimi i produkteve ... paketimeve 1,200 1,580 16% 

Lubrifikimi i pajisjeve ... lubrifikimeve 50 85 18% 

Ngasjet e proceseve ... ngasjeve 30 48 26% 

Kërkohet 

a. Llogaritni ShPP-në për njësi, fitimin bruto dhe margjinën bruto për produktin A dhe 

Produktin B duke përdorur sistemin e kontabilitetit tradicional të kostos. 7 pikë 

b. Llogaritni ShPP-në për njësi, fitimin bruto dhe margjinën bruto për produktin A dhe 

Produktin B duke përdorur sistemin e kontabilitetit të kostos së bazuar në veprimtari. 

 13 pikë 

 

 

 

 

 

 

 

 

 

 



Zgjidhja 

a. Sistemi i kontabilitetit tradicional të kostos 

 Llogaritja e normës së përvetësimit të ShPP-së  

 Formula: ShPP e buxhetuar ÷ Niveli i buxhetuar i veprimtarisë 

 Norma e përvetësimit të ShPP-së  = €20,850 ÷ (€22,500 + €19,200) 

  = €20,850 ÷ €41,700  

  = €0.50 1 pikë 

 Përvetësimi i ShPP-së 

 Formula: Norma e përvetësimit të ShPP-së  Niveli aktual i veprimtarisë 

 ShPP e përvetësuar e Produktit A  = €22,500  €0.50 

  = €11,250 0.5 pikë 

 ShPP e përvetësuar e Produktit B  = €19,200  €0.50 

  = €9,600 0.5 pikë 

 Llogaritja e ShPP-së për njësi të produktit  

 Formula: ShPP e përvetësuar ÷ Numri i njësive 

 ShPP-së për njësi të produktit A = €11,250 ÷ 15,000 njësi 

  = €0.75 0.5 pikë 

 ShPP-së për njësi të produktit B = €9,600 ÷ 24,000 njësi 

  = €0.40 0.5 pikë 

Llogaritja e fitimit bruto dhe margjinës bruto 

 Produkti A Produkti B 

 Njësi Totali Njësi Totali  

Numri i njësive  15,000  24,000 

Çmimi i shitjes  5.20 €78,000 2.90 69,600 

Kosto e PD  1.50 €22,500 0.80 19,200 

Kosto e MD 1.30 €19,500 0.75 18,000 

ShPP-ja 0.75 €11,250 0.40 9,600 

Fitimi bruto 1.65 24,750 0.95 22,800 

Margjina bruto 31.73% 32.76% 4 pikë 

b. Sistemi i kontabilitetit të kostos së bazuar në veprimtari (ABC) 

Llogaritja e vlerës monetare të ShPP-së fikse sipas veprimtarive  

Veprimtaritë (aktivitetet) % në totalin e ShPP-së Vlera në € 

Blerjet e lëndëve të para 12% 2,502 

Organizimet e makinerisë 28% 5,838 

Paketimi i produkteve 16% 3,336 

Lubrifikimi i pajisjeve 18% 3,753 

Ngasjet e proceseve 26% 5,421 

 100.00% 20,850 

  2.5 pikë 



Llogaritja e normës së veprimtarisë  

Formula: Kostot e veprimtarisë ÷ Totali i nivelit të faktorit nxitës (të veprimtarisë) 

Norma e veprimtarisë të... 

Kostot e 

veprimtarisë 

Totali i faktorit 

nxitës (FN) 

Norma për 

njësi e FN 

...blerjes së lëndëve të para 2,502 (20 + 25) €55.60 

...organizimeve të makinerisë 5,838 (80 + 60) €41.70 

...paketimit të produkteve 3,336 (1,200 + 1,580) €1.20 

...lubrifikimit të pajisjeve 3,753 (50 + 85) €27.80 

...ngasjeve të proceseve 5,421 (30 + 48) €69.50 

 20,850   

  2.5 pikë 

Llogaritja e ShPP-së për njësi, fitimit bruto dhe margjinës bruto 

 Norma 

FN 

Produkti A Produkti B  

Njësi Totali Njësi Totali   

Numri i njësive   15,000  24,000  

Çmimi i shitjes   €5.20 €78,000 €2.90 €69,600  

Kosto e PD   €1.50 €22,500 €0.80 €19,200  

Kosto e MD  €1.30 €19,500 €0.75 €18,000  

Blerjet e lëndëve të para  €55.60 25 €1,390 20 €1,112 1 pikë 

Organizimet e makinerisë €41.70 80 €3,336 60 €2,502 1 pikë 

Paketimi i produkteve €1.20 1,200 €1,440 1,580 €1,896 1 pikë 

Lubrifikimi i pajisjeve €27.80 50 €1,390 85 €2,363 1 pikë 

Ngasja e proceseve €69.50 30 €2,085 48 €3,336 1 pikë 

ShPP-ja  €0.64 €9,641 €0.47 11,209 1 pikë 

Fitimi bruto  €1.76 €26,359 €0.88 21,191 1 pikë 

Margjina bruto  33.79% 30.45% 1 pikë 

 

 

 

 

 

 

 

 

 

 

 

 

 



Problemi 4 

Kompania ‘Akulli’ prodhon akullore me aroma të ndryshme – produkte freskuese për ditët e 

nxehta të verës - të cilat ju shet distributorëve të shitjeve me shumicë. Kompania i shet 

akulloret me çmimin për kuti, ku në secilën kuti janë të vendosura nga 35 copë akullore. 

Kompania ‘Akulli’ ka përgatitë buxhetin mujor për korrik sipas sistemit të kostos 

përvetësuese si vijon: 

Të hyrat (8,000 kuti  €26 për kuti)  €208,000 

Kosto e mallrave të shitura  €128,000 

Marzha bruto   €80,000 

Kostot e marketingut  €36,800 

Kostot e shpërndarjes €24,800 

Fitimi operativ  €18,400 

Kostot mujore klasifikohen si fikse ose variabile (bazuar në numrin e kutive të prodhuara për 
kostot e prodhimit dhe bazuar në numrin e kutive të shitura për kostot e marketingut dhe të 
shpërndarjes): 

Kostot Variabile Fikse 

Të prodhimit €67,200 €60,800 

Të marketingut €17,600 €19,200 

Të shpërndarjes €15,200 €9,600 

Kapaciteti i prodhimit të kompanisë ‘Akulli’ është 8,000 kuti në muaj. Rangu (shtrirja) 
relevante në të cilën kostot mujore fikse të prodhimtarisë mbetën ‘fikse’ është deri në 8,000 
kuti në muaj. Stoqet përfundimtare në fund të qershorit janë 1,000 kuti.  

Kërkohet 

a. Çfarë është caktimi i çmimit sipas strategjisë ‘kosto e plotë-plus’? Çfarë është caktimi i 
çmimit sipas strategjisë ‘kosto variabile-plus’? 4 pikë 

b. Listoni nga një avantazh dhe disavantazh të caktimi i çmimit sipas strategjisë ‘kosto e 
plotë-plus’ dhe ‘kosto variabile-plus’.   4 pikë 

c. Llogaritni  përqindjen e ngritjes së çmimit mbi koston e mallit të shitur dhe mbi koston 
totale variabile.  4 pikë 

 

Një konsumator i ri nga një qytet bregdetar i vendit fqinjë i qaset kompanisë ‘Akulli’ për 
blerjen e 1,000 kutive me akulloreve me çmim prej €12.50 për kuti me pagesë të menjëhershme. 
Konsumatori nuk kërkon angazhim të marketingut apo shpërndarjes por kërkon paketim të 
veçantë që do të rrisë kostot e prodhimtarisë për €1,750. Kompania ‘Akulli’ e dinë se kjo është 
një porosi e vetme sezonale. Menaxhmenti i kompanisë ‘Akulli’ nuk është i gatshme të pranojë 
porosinë e veçantë për 1,000 njësi për shkak se çmimi prej €12.50 për njësi është më i ultë se 
kostoja e plotë prodhimit prej €16.00 për njësi. Ata kërkojnë që ju si kontabilist menaxherial i 
kompanisë të kontrolloni nëse menaxhmenti ka të drejtë për mundësinë e mospranimit të 
porosisë së tillë.    

Kërkohet 

d. A duhet kompania të pranojë apo jo porosinë? Mbështeteni arsyetimin tuaj me llogaritje.
 4 pikë 

e. Çka është kostoja përkatëse? Shpjegoni parimet e kostos përkatëse, vendimeve ku 
përdoren kostot përkatëse dhe përse zhvlerësimi i aseteve ekzistuese, është gjithmonë 
kosto jo përkatëse. 4 pikë 



Zgjidhja 

a. Caktimi i çmimit sipas strategjisë ‘kosto-plus’ 

− caktimi i çmimit ‘kosto e plotë - plus’ - është metodë për caktimin e çmimit të shitjes duke shtuar 
një ngritje në përqindje mbi koston e plotë të produktit me qëllim të fitimit. ‘Kostoja e plotë' 
mund të jetë vetëm kosto e përvetësuar e prodhimtarisë, ose mund të përfshijë edhe 
përvetësimin e kostove të përgjithshme të administratës, shitjes dhe të shpërndarjes. Qasja e 
‘kostos së plotë – plus’ e caktimit të çmimeve përqendron vëmendjen te fitimi bruto dhe 
marzhën e fitimit bruto kur me ‘kosto të plotë’ nënkuptohet kostoja e prodhimtarisë, 
respektivisht te fitimi neto dhe marzha e fitimit neto kur me ‘kosto të plotë’ përveç kostos së 
prodhimtarisë i shtohen edhe kostove të përgjithshme të administratës, shitjes dhe të 
shpërndarjes. 2 pikë 

− caktimi i çmimit ‘kosto variabile - plus’ - është metodë për caktimin e çmimit të shitjes duke 
shtuar një ngritje në përqindje mbi koston variabile të produktit. Qasja e ‘kostos variabile - plus’ 
e caktimit të çmimeve përqendron vëmendjen te kontributi dhe marzha e kontributit. 2 pikë 

  
b. Avantazhet dhe disavantazhe e strategjisë ‘kosto-plus’ për caktimin e çmimit 

Caktimi i çmimit ‘kosto e plotë - plus’  

Avantazhet  
- Kjo është një metodë e shpejtë, e thjeshtë dhe e lirë e caktimit të çmimeve që mund t'u 

delegohet menaxherëve të rinj. 
- Pasi që madhësia e marzhës së fitimit mund të jetë e ndryshme, një vendim i bazuar në çmim 

përtej kostos së plotë duhet të sigurojë që një kompani që punon me kapacitet normal do të 
mbulojë të gjitha kostot fikse dhe të gjenerojë fitim. 

- Kur nuk ka çmim të tregut për produktin, vënia e një çmimi duke shtuar një marzhë fitimi mbi 
koston është një qasje logjike, e cila kërkon të sigurojë se organizata gjeneron fitim. Jo, ngritja 
e çmimit nuk është fitim i pastër për shkak se ajo përfshin shpenzimet e shitjes, të 
përgjithshme dhe administrative në sistemin e kostos përvetësuese ndërsa përfshinë kostot 
totale fikse në sistemin e kostos margjinale. 

Disavantazhet 
- Kjo metodë nuk arrin të bëjë njohjen se kërkesa mund të jetë përcaktuese e çmimit, këtu do 

të ketë një kombinim i çmimit dhe i kërkesës për maksimizimin e fitimit. 
- Mund të ketë nevojë për të korrigjuar çmimet sipas kushteve të tregut dhe kërkesës. Kur ka 

një çmim ekzistues të tregut për produktin, të cilin konkurrentët e aplikojnë, çmimet e bazuar 
në ‘kosto - plus’ mund të jenë jo konkurruese. 

- Vëllimi i buxhetuar i prodhimtarisë duhet të krijohet. Vëllimi i output-it është një faktor kyç 
në normën përvetësuese të shpenzimeve të përgjithshme dhe kështu edhe në llogaritjen e 
kostos së plotë. Nëse ka mbi- ose nën-përvetësim për shkak të vlerësimeve të gabuara të 
kapacitetit të prodhimit, përmasat e kostos së plotë do të jenë shumë të larta ose shumë të 
ulëta. 

- Një bazë e përshtatshme për përvetësimin e shpenzimeve të përgjithshme duhet të zgjidhet, 
kur një biznes prodhon më shumë se një produkt. Disa produkteve mund të ju ngarkohen me 
shumë shpenzime të përgjithshme, kështu që kostoja e plotë dhe çmimi i shitjes të jenë 
shumë të larta (çmim të cilin klientët mund të mos jenë të gatshëm të paguajnë); dhe 
produktet të tjera mund të ju ngarkohen me pak shpenzime të përgjithshme, kështu që çmimi 
i shitjes i tyre të jetë shumë i ultë. 2 × 1 = 2 pikë  

Caktimi i çmimit ‘kosto variabile - plus’  

Avantazhet  
- Kjo është një metodë e thjeshtë dhe e lehtë për t'u përdorur. 



- Përqindja e marzhës mund të jetë e ndryshme, dhe kështu çmimi i bazuar në marzhë mund 
të korrigjohet për të pasqyruar kushtet e kërkesës. 

- Përqendron vëmendjen e menaxhmentit te kontributi, dhe efekteve të vëllimeve të shitjeve 
më të larta apo më të ulëta mbi fitimin. Për shembull, nëse një produkt kushton €10 për njësi 
dhe një marzhë prej 150 % (€15) i është shtuar për të arritur një çmim prej €25 për njësi, 
menaxhmenti duhet të jetë qartë i vetëdijshëm se secili € 1 shtesë i të hyrave nga shitjet do 
të shtojë €0.60 kontribut dhe fitim (€15 ÷ €25 = € 0.60). 

- Në praktikë, caktimi i çmimit bazuar në marzhë është përdorur në biznese ku ka një kosto 
variabile bazë të identifikueshme pa vështirësi. Shembulli më i qartë janë industritë e shitjeve 
me pakicë, dhe është mjaft e zakonshme që çmimet e mallrave në dyqane të jenë fikse duke 
ju shtuar një marzhë (të themi 20 % ose 33.3 %) mbi koston e blerjes. 

Disavantazhet 
- Edhe pse lartësia e marzhës mund të jetë e ndryshme në përputhje me kushtet e kërkesës, 

kjo nuk siguron që vëmendje e mjaftueshme i kushtohet kushteve të kërkesës, çmimeve të 
konkurrentëve dhe maksimizimin e fitimit. 

- Bënë injorimin e shpenzimeve të përgjithshme fikse dhe vëllimit të shitjes në vendimin për 
vënien e çmimeve, por çmimi i shitjes duhet të jetë mjaftueshëm i lartë për të siguruar që 
një fitim është bërë pasi të jenë mbuluar kostot fikse. 2 × 1 = 2 pikë 

c. Përqindja e ngritjes së çmimit mbi koston e mallit të shitur (KMSH) 

Përqindja e ngritjes së çmimit mbi KMSH = Fitimi bruto ÷ KMSH 

 = (€80,000 ÷ €128,000)  100 

 = 0.625  100 
 = 62.5%   2 pikë 

Pasqyra e fitimit dhe humbjes – qasja variabile   

Të hyrat (8,000  26.00)  208,000 

Kostot variabile:   

Kostot e prodhimtarisë 67,200  

Kostot e marketingut 17,600  

Kostot e shpërndarjes 15,200  

Kostot totale variabile  100,000 

Kontributi  108,000 

Kostot fikse:   

Kostot e prodhimtarisë 60,800  

Kostot e marketingut 19,200  

Kostot e shpërndarjes 9,600  

Kostot totale fikse  89,600 

Fitimi operativ  18,400 

Përqindja e ngritjes së çmimit mbi koston totale variabile (KTV) 
Përqindja e ngritjes së çmimit mbi KTV = Kontributi ÷ Kosto totale variabile 

 = (€108,000 ÷ €100,000)  100 

 = 1.08  100 
 = 108.0%  2 pikë 
 
 
 
 
 
  



d. Porosia e veçantë 

Kostot variabile të prodhimtarisë për njësi  (€672,000 ÷ 80,000) €8.40 

Porosia e veçantë (numri i njësive) 1,000 

Kostoja totale variabile   (1,000  €8.40) 8,400 

Paketimi i veçantë 1,700 

Kostot përkatëse të prodhimtarisë  10,150 

  

Kostoja për njësi për porosinë e veçantë (€10,150 ÷ 1,000) €10.15 

  

Të hyrat nga porosia e veçantë (1,000  €12.50) 12,500 

Kostot përkatëse të prodhimtarisë 10,150 

Fitimi shtesë (12,500 – 10,150) €2,350 

Fitimi shtesë (€12.50 - €10.15)  1,000  €2,350 

 3 pikë 

Kompania ‘Akulli’ duhet të pranojë porosinë e veçantë dhe të bëjë shitjen e 1,000 kutive me nga 
€12.50, për shkak se ajo i mundëson për të krijuar fitim shtesë për €2,350. 1 pikë 

e. Kostot përkatëse janë kosto dhe të hyra të ardhshme që ndryshojnë në mes të alternativave. 

− Duhet të jetë një kosto dhe e hyrë që do të ndodhë në të ardhmen. Pasi që nuk është e mundur 
për të ndryshuar atë që ka ndodhur në të kaluarën, çdo kosto dhe e hyrë që tashmë është 
shkaktuar në të kaluarën nuk mund të jetë një kosto përkatëse. 

− Duhet të lindin si pasojë e drejtpërdrejtë e vendimit të marrë. Kostot përkatëse janë kosto shtesë 
dhe kjo është rritja e kostove dhe e të hyrave që ndodhin si rezultat i drejtpërdrejtë i një vendimi 
të marrë. Kostot e zakonshme mund të injorohen për qëllime të vendimmarrjes, çdo kosto (ose 
përfitim) që do të ndodhë gjithsesi, pavarësisht nga vendimi, nuk mund të jetë kosto përkatëse. 

− Duhet të jetë një kosto (ose përfitim) që rezulton me rrjedhje të parasë. Kostot dhe të hyrat e 
ardhshme duhet të jenë rrjedhje e parasë që rezulton si pasojë e drejtpërdrejtë e vendimit të 
marrë, ngarkesat e zhvlerësimit dhe kostot indirekte të përvetësuara nuk mund të jetë kosto 
përkatëse. 

Andaj, 

− Kosto e fundosur nuk mund të jetë kosto përkatëse. Kostot e fundosura janë kosto të së kaluarës 
ose kosto historike të cilat nuk janë drejtpërdrejt përkatëse në vendimmarrje. 

− Kostot e zotuara nuk mund të jenë kosto përkatëse. Këto janë kostot që do të ndodhin në të 
ardhmen, por ato nuk mund të shmangen për shkak se ato tashmë janë zotuar me vendim të 
mëparshëm. 

Llojet themelore të vendimeve ku kostot përkatëse përdoren janë. 

− Vendimet për ‘nëse do të bëjë diçka apo jo’ dhe ‘si ta bëjë atë’ p.sh.: 

o të blejë një komponentë nga shitësit e jashtëm ose ta prodhojë atë ‘brenda në shtëpi’, 

o të ndërpresë një linjë produktesh, 

o të shesë ose të bëjë përpunim të mëtejshëm, 

o të pranojë një porosi të veçantë dhe çfarë çmimi të ngarkohet për porosinë e veçantë, 

o të shfrytëzojë burimet e pamjaftueshme në mënyrë optimale. 

− Vendimet që përfshijnë zgjedhjen ndërmjet dy ose më shumë alternativave të ndryshme në 
lidhje me çfarë duhet të bëjë. 

Zhvlerësimi i aseteve ekzistuese paraqet alokimin e një kostoje të së kaluarës. Kostot e së kaluar 
janë kosto të fundosura dhe kurrë nuk janë përkatëse në vendimmarrje. Gjithashtu, zhvlerësimi nuk 
është kosto përkatëse, për shkak se nuk ka rrjedhje të parasë. 4 pikë 



Problemi 5 

Kompania Kani është duke e përgatitur planin e prodhimtarisë për muajin e ardhshëm. Pas 

hulumtimeve të kryera dhe të dhënave të tremujorit paraprak është vlerësuar se kërkesa për 

produktet e saj janë:   

Produkti Kërkesa (njësi) 
Figura Asterix 1,500 
Figura Obelix 1,300 
Figura Dogmatix 1,200 

Në kuadër të kërkesës së mësipërme përfshihen edhe porositë e kontraktuara për 300 figura 

të Asterix dhe 200 figura të Obelix, që duhet t’i dorëzohen blerësit në fund të muajit të parë të 

tremujorit të ardhshëm. Marrëveshja e kontraktuar parasheh ndëshkime financiare nëse 

produktet nuk dorëzohen me kohë. 

Të dhënat lidhur me çmimet e shitjes dhe kostove të prodhimit të produkteve paraqiten në 

vazhdim:   

 Figura Asterix Figura Obelix Figura Dogmatix 
 € € € 

Çmimi i shitjes 61.20 76.60 38.50 
Komponenti A  (€1.5 për njësi) 9.00 6.00 4.50 
Komponenti B (€0.8 për njësi) 4.00 4.80 2.40 
Komponenti C (€2.0 për njësi) 6.00 10.00 4.00 
Puna direkte (€12.0 për orë) 7.20 1.80 3.60 
Kosto fikse 3.00 10.50 7.50 

Kompania operon sipas sistemin JIT (Just in time) andaj niveli i stoqeve të komponentëve dhe 

produkteve të gatshme është zero. Prodhuesit e komponentëve kanë paralajmëruar se për 

shkak të mirëmbajtjes së rregullt vjetore, niveli maksimal i furnizimit gjatë muajit të 

ardhshëm, për komponentin A është 20,600 njësi ndërsa për komponentin B është 17,520 njësi.  

Kërkohet 

a. Përcaktoni planin optimal të prodhimit për të maksimizuar fitimin dhe vlerën e fitimit të 
kompanisë gjatë tremujorit të ardhshëm. (12 pikë) 

Kompania Kani po konsideron mundësinë për prodhimin e komponentit C në vend që ta blejë 
atë nga prodhuesit jashtë vendit. Nëse vendoset që komponenti C të prodhohet atëherë për 
punët përgatitore dhe blerjen e makinerisë do të duhet të bëhet investimi në vlerë prej €5,400. 
Prodhimtaria e komponentit C mund të nisë në fillim të muajit të ardhshëm ndërsa kostot e 
prodhimit për njësi të komponentit C janë vlerësuar në €1.40. 

Kërkohet 

b. Këshilloni Menaxhmentin nëse kompania duhet të prodhojë komponentin C apo të 
vazhdoi ta blejë atë. Mbështeteni këshillën tuaj me llogaritje përkatëse duke u bazuar në 
nivelin e kërkesës së përgjithshme për tremujorin e ardhshëm dhe planin optimal të 
prodhimit (nga pika ‘a’) (6 pikë) 

c. Të llogaritet numri i njësive që duhet të prodhohet në mënyrë që kostot e ‘bërjes’ së 
komponentit Z të jetë e barabarta me kostot e ‘blerjes’ së tij. (2 pikë) 

 



Zgjidhja 

a. Plani optimal i prodhimit për maksimizimin e fitimit 

 Përcaktimi i faktorit kufizues 

Komponenti A Asterix Obelix Dogmatix Totali 
Kërkesa (njësi) 1,500 1,300 1,200  
Numri i njësive të komponentit A në produkt (njësi) (Ll1) × 6.0 × 4.0 × 3.0  
Totali i njësive të nevojshëm të komponentit A 9,000 5,200 3,600 17,800 
Numri i njësive të komponentit A në dispozicion     20,600 
Teprica/mungesa (njësi)    2,800 

  1 pikë 

Ll1 Nga të dhënat e kostove të prodhimit Asterix Obelix Dogmatix 

 Kostot për komponentin A   9.00 6.0 4.50 
 Çmimi për njësi për komponentin A €1.5 €1.5 €1.5 
 Numri i njësive të komponentit A në secilin produkt   6 njësi 4 njësi 3 njësi 

 

Komponenti B Asterix Obelix Dogmatix Totali 
Kërkesa (njësi) 1,500 1,300 1,200  
Numri i njësive të komponentit B në produkt (njësi) (Ll2) × 5.0 × 6.0 × 3.0  
Totali i njësive të nevojshëm të komponentit B 7,500 7,800 3,600 18,900 
Numri i njësive të komponentit B në dispozicion     17,520 
Teprica/mungesa (njësi)    -1,380 

  1 pikë 

Ll2 Nga të dhënat e kostove të prodhimit Asterix Obelix Dogmatix 

 Kostot për komponentin B   4.00 4.80 2.40 
 Çmimi për njësi për komponentin B €0.8 €0.8 €0.8 
 Numri i njësive të komponentit B në secilin produkt   5 njësi 6 njësi 3 njësi 

Nga llogaritjet e mësipërme rrjedh se numri i njësive të komponentit A është i mjaftueshëm për 

plotësimin e kërkesës (burimi ka tepricë të komponentit A për 2,800 njësi) dhe nuk paraqitet si faktor 

kufizues ndërsa, numri i njësive të komponentit B është i pamjaftueshëm për plotësimin e kërkesës 

(burimi është i pamjaftueshëm për 1,380 njësi të komponentit B) dhe paraqet faktorin kufizues.1 pikë 

 Llogaritja e kontributit për njësi të faktorit kufizues 

 Asterix Obelix Dogmatix 
Çmimi i shitjes 61.20 76.60 38.50 

Komponenti X  (€1.5 për njësi) 9.00 6.00 4.50 
Komponenti Y (€0.8 për njësi) 4.00 4.80 2.40 
Komponenti Z (€2.0 për njësi) 6.00 10.00 4.00 
Puna direkte (€12.0 për orë) 7.20 1.80 3.60 

Totali i kostos variabile 26.20 22.60 14.50 
Kontributi për njësi të produktit 35.00 54.00 24.00 
Numri i njësive të komponentit Y të përdorur në produkt 5.00 6.00 3.00 
Kontributi për njësi të faktorit kufizues 7.00 9.00 8.00 

Renditja e produkteve sipas prioritetit R3 R1 R2 

 4½ pikë  

 

 

 



 Përcaktimi i planit optimal të prodhimit 

Produkti 
Njësi të 

produktit 
komponente B në 
njësi të produktit 

komponente B në 
totalin e produktit 

Numri i njësive 
të mbetura 

 Porosia e kontraktuar: 
 Figura Asterix 300 × 5 1,500 16,020 
 Figura Obelix 200 × 6 1,200 14,820 
 Plotësimi i kërkesës (bazuar në renditjen e produkteve sipas prioritetit): 
 R1 - Figura Obelix (mbetja) 1,100 × 6 6,600 8,220 
 R2 - Produkti Dogmatix 1,200 × 3 3,600 4,620 
 R3 - Figura Asterix (balanca) 924 × 5 4,620 0 

 3 pikë  

 Plani optimal i prodhimit 

 Asterix Obelix Dogmatix Totali 
Numri i njësive për t’u prodhuar 1,224 1,300 1,200  

Kontributi për njësi të prodhimit × 35.00 × 54.00 × 24.00  
Kontributi total - maksimal €48,840  €70,200 €28,800 €141,840 

 1½ pikë  

b. Vendimi ‘bëje’ ose ‘blejë’ 

 Nevoja për komponentin C për plotësimin e kërkesës së përgjithshme në muajin e ardhshëm  

 Asterix Obelix Dogmatix Totali 

Përdorimi i komponentit C për njësi të produktit 3.0 5.0 2.0  

 1,500 1,300 1,200  

 4,500 6,500 2,400 13,400 

 1 pikë 

 Llogaritja e kostos për ‘bërje’ dhe ‘blerje’ të komponentit C sipas kërkesës së përgjithshme 

 Bëje Blejë 
Kosto e blerjes së makinerisë €5,400 - 
Kostot e prodhimit (13,400 njësi × €1.40) €18,760 - 
Kostot e blerjes së komponentit C (13,400 njësi × €2.00)              - €26,800 
Totali i kostove €24,160 €26,800 

Kursimi nëse komponenti C bëhet në kompani €2,640  

Bazuar në kalkulimet e mësipërme Kompania Kani duhet të bëjë prodhimin e komponentit C pasi që 
kjo përveç se do të mbulojë kostot e prodhimit të komponentit C dhe kostot e blerjes së makinerisë 
do të gjenerojë fitim shtesë prej €2,640 (€26,800 - €24,160) krahasuar me blerjen e komponentit C. 
 2 pikë 

 Nevoja për komponentin C për plotësimin e planit optimal të prodhimit në tremujorin e ardhshëm  

 Asterix Obelix Dogmatix Totali 

Përdorimi i komponentit C për njësi të produktit 3.0 5.0 2.0  

 1,224 1,300 1,200  

 3,672 6.500 2,400 12,572 
 1 pikë 

 

 

 



 Llogaritja e kostos për ‘bërje’ dhe ‘blerje’ të komponentit C sipas planit optimal të prodhimit 

  

 Bëje Blejë 
Kosto e blerjes së makinerisë €5,400.0 - 
Kostot e prodhimit (12,572 njësi × €1.40) €17,600.8 - 
Kostot e blerjes së komponentit C (12,572 njësi × €2.00)              - €25,144.0 
Totali i kostove €23,000.8 €25,144.0 

Kursimi nëse komponenti C bëhet në kompani €2,143.2  

Analiza shtesë lidhur me faktorin kufizues që lidhet me kufizimin në furnizimin me komponentin B që 
e kufizon përmbushjen e kërkesës të përgjithshme dhe planit optimal të prodhimit që maksimizon 
fitimin, nevoja për numrin e përgjithshëm të njësive të komponentit C për plotësimin e këtij plani 
është 13,400. Në këtë nivel të prodhimit  kostot e përgjithshme të ‘bërjes’ janë €23,000.80 që 
krahasuar me kostot e përgjithshme të ‘blerjes’ së 12,572 njësive të komponentit C që janë €25,144 
paraqet kursim prej €2,143.2 nëse komponenti C ‘bëhet’ brenda kompanisë.  

Bazuar në këtë rekomandimi për menaxhmentin është se duhet vendosur që komponenti C të ‘bëhet’ 
brenda kompanisë.    2 pikë 

c. Barazimi i kostove të ‘bërjes’ me kostot e ‘blerjes’ 

Nëse me ‘C’ shënojmë numrin e komponentit C atëherë barazimi i kostove të ‘bërjes’ së komponentit 
C me kostot e ‘blerjes’ të njëjtit bëhet kur: 

  Kosto e blerjes së makinerisë + (Kostot e prodhimit × C njësi) = (Kostot e blerjes × C njësi) 

  €5,400 + (1.4 × C)  = (2.0 × C) 

  €5,400  = 2.0C - 1.4C 

  €5,400  = 0.6C 

  C  = €5,400 ÷ 0.6 

  C  = 9,000 njësi 2 pikë 


